
Liy Dirèk VPCR pou Reponn Kesyon Moun Poze Souvan 
 
• Kisa yo konsidere kòm abi oswa neglijans? 
• Kimoun ki se moun ki frajil? 
• Kijan epi ki kote pou mwen rapòte abi ak neglijans? 
• Ki enfòmasyon y ap mande pou mwen bay? 
• Èske moun (yo) ap konnen mwen te bay rapò sou li? 
• Èske yo anrejistre koutfil yo ki fèt nan Liy Dirèk VPCR? 
• Kimoun ki se yon moun ki gen obligasyon pou rapòte? 
• Kisa k ap pase lè Liy Dirèk VPCR resevwa yon rapò? 
• Kisa k ap pase mwen apre mwen fè yon rapò? 
• Ki kote mwen kapab jwenn lwa ki konsène Sant Jistis? 
 

Kisa ki konsidere kòm abi oswa neglijans? 

Lwa New York defini abi ak neglijans sou moun ki frajil nan yon sans ki pi laj, tankou mal ki fèt toutbon ak 
risk pou gen mal ki fèt: Sa ki endike anba la a se yon lis tèm ak kèk egzanp. 

 

Tèm yo Kèk egzanp 

Abi Fizik 
Pinisyon nan kò nan kontak ki fèt avèk entansyon (frape, bay koutpye, pouse), 
chòk ki pa kapab eksplike, epi ki sispèk akòz enpòtans sa ki fèt la oswa kote li 

fèt la, kantite chòk yo alafwa, oswa kantite fwa nan yon peryòd tan 

Abi Sikolojik  Anmède, bay non, itilize mo oswa jès ki menasan  

Abi Seksyèl 
Manyen yon fason ki pa apwopriye, montre kò yon fason ki endesan, kadejak, fè oswa 

distribiye foto ki gen rapò avèk sèks, gade moun an kachèt oswa lòt eksplwatasyon 

seksyèl  

Neglijans  
Lè ou pa fè sipèvizyon, oswa lè ou bay manje, rad, abri, swen sante kòmsadwa; oswa 

aksè nan yon dwa pou edikasyon  

Fè espre pou mal itilize 
restriksyon oswa izòlman 

Itilizasyon entèvansyon sa yo ak lafòs ki egzajere, kòm yon pinisyon oswa pou 
mete anplwaye yo alèz  

Sibstans ki sou Kontwòl 
Itilizasyon, administrasyon oswa bay nenpòt sibstans sou kontwòl ki pa 
annamoni avèk lalwa  

Kondisyon ki bay degou 
Eksitan fizik dezagreyab ki itilize pou chanje konpòtman san otorizasyon legal 

ki espesyal pou yon moun  

http://ocfs.ny.gov/main/faqs/foilfaq.asp%23howfile


Blokaj 
Entèvansyon ki gen kontradiksyon avèk dekouvèt, rapòtaj oswa ankè sou abi / 

neglijans, falsifikasyon dosye oswa fè espre pou bay fo deklarasyon  

 

Kimoun ki se moun frajil? 

Moun frajil yo se moun ki gen bezwen espesyal epi k ap resevwa sipò ak sèvis nan sant ak pwogram leta 
opere, bay lisans epi sètifye.  

Kijan epi ki kote pou mwen rapòte abi ak neglijans? 

Ou ta dwe rapòte abi ak neglijans ou sispèk yo fè sou yon moun k ap pran swen nan eta a imedyatman--
nenpòt lè lajounen oswa lannwit epi nan nenpòt jou semèn nan—nan telefòn nan Liy Dirèk Rejis Santral 
Moun ki Frajil yo (ki rele VPCR pafwa). Si yon moun nan danje imedyat, n ap mande ou pou fèmen 
telefòn nan epi pou rele 9-1-1. Men nimewo telefòn pou kontakte liy dirèk VPCR: 

Nimewo Liy Dirèk Rejis Santral Moun ki Frajil yo (VPCR): 

NIMEWO POU RELE GRATIS: 1-855-373-2122 

        TTY: 1-855-373-2123 

Ki enfòmasyon y ap mande pou mwen bay? 

Anplwaye sant apèl la ki resevwa fòmasyon ki reponn koutfil ou ap mande ou tout kantite enfòmasyon 
ou kapab bay sou abi, neglijans oswa move tretman ou sispèk ki fèt la ak kote sa te pase. Anba la se kèk 
egzanp kèk kesyon yo ta ka poze ou lè ou rele.  

• Kijan rele moun ki viktim nan? 

• Kisa ki te pase moun ki viktim nan? 

• Kisa ki te lakòz mal la? 

• Ki kote ensidan sa a te pase? 

 
Èske moun (yo) ap konnen mwen te bay rapò sou li?  

Tout rapò yo ap rete an sekrè. Lwa a bay pwoteksyon kont divilgasyon idantite yon moun ki fè rapò, men 
ka gen kèk eksepsyon limite tankou konsantman moun ki fè rapò a oswa sizoka gen yon lòd tribinal. Lwa 
a bay iminite (dispans) pou moun ki fè rapò poukont yo ak Moun ki Gen Obligasyon pou Rapòte nan 
nenpòt reklamasyon legal ki ka genyen nan yon zak bon volonte pou bay enfòmasyon pou Liy Dirèk Rejis 
Santral Moun ki Frajil yo. Yon patwon oswa yon ajans entèdi pou fè nenpòt aksyon vanjans kont yon 
moun ki te fè yon zak bon volonte pou bay enfòmasyon yo nan liy dirèk la.

http://ocfs.ny.gov/main/faqs/foilfaq.asp%23howfile


Èske yo anrejistre koutfil yo ki fèt nan Liy Dirèk VPCR? 

Wi, yo anrejistre tout koutfil ki fèt nan Liy Dirèk Rejis Santral Moun ki Frajil yo pou asirans kalite. 

Kimoun ki se yon moun ki gen obligasyon pou rapòte? 

Si yon moun gen kontak souvan ak anpil fwa avèk nenpòt moun ki gen bezwen espesyal, lejislasyon Sant 
Jistis la defini moun sa a kòm yon "gadyen" anba lalwa epi, poutèt sa, li se yon moun ki gen obligasyon 
pou rapòte. Sa kapab gen ladan anplwaye sipò yon ajans, administratè ajans, volontè ak moun ki gen 
kontra avèk ajans lan si yo satisfè limit kontak “souvan ak anpil fwa”.  

Epitou, lejislasyon Sant Jistis deziyen sèten pwofesyonèl sèvis sosyal ak lòt pwofesyonèl kòm moun ki 
gen obligasyon pou rapòte epi ki gen yon responsablite legal pou rapòte ensidan abi, neglijans oswa 
move tretman ki fèt. Kèk nan pwofesyon yo se: 

• Doktè 

• Asistan doktè ki gen diplòm 

• Chirijyen 

• Chèf egzaminatè medikal 

• Doktè lejis 

• Dantis 

• Ijyenis dantè 

• Osteyopat 

• Optometris 

• Kiwopraktè 

• Podyat 

• Rezidan 

• Estajyè 

• Sikològ 

• Enfimyè Diplome 

• Enfimyè Pratisyen ki gen Lisans 

• Enfimyè Pratisyen  

• Travayè Sosyal  



• Teknisyen Medikal pou Ijans 

• Espesyalis Terapi Boza Kreyatif ki Gen Lisans 

• Espesyalis Terapi Maryaj ak Fanmi  

• Konseye Sante Mantal ki Gen Lisans 

• Sikanaliz ki Gen Lisans 

• Òtofonis/Patolojis Lang/ Odyolojis ki Gen Lisans 

• Espesyalis Terapi Fizik ki Gen Lisans 

• Espesyalis Ègoterapi ki Gen Lisans 

• Anplwaye lopital k ap travay nan admisyon, egzaminasyon, swen, oswa tretman moun yo 

• Pratisyen Syans Kretyen 

• Ofisyèl Lekòl, tankou (men pa sèlman): 

- Pwofesè Lekòl 

- Konseye Pedagojik Lekòl 

- Sikològ Lekòl 

- Travayè Sosyal Lekòl 

- Enfimyè Lekòl 

- Administratè Lekòl oswa lòt anplwaye lekòl ki gen obligasyon pou gen yon lisans oswa yon 
sètifika ansèyman oswa yon lisans oswa yon sètifika administratif 

• Travayè Sèvis Sosyal 

• Nenpòt Travayè Gadri oswa Fanmi Plasman 

• Pwofesyonèl Sante Mantal 

• Tout moun ki gen akreditasyon Biwo Eta New York pou Abi Alkòl ak Dwòg 

• Ofisye pou lapè 

• Ofisye Lapolis 

• Pwokirè Distri oswa Asistan Pwokirè Distri 

• Anketè ki anplwaye nan Biwo Pwokirè Distri 

• Nenpòt Ofisyèl Lapolis 



Sistèm legal sivil ak sistèm legal kriminèl kapab fè tout “gadyen yo” ak pwofesyonèl sa yo 
pote responsablite si yo fè espre yo pa fè yon rapò.  

 

Kisa k ap pase lè Liy Dirèk VPCR resevwa yon rapò?  

Yon anplwaye sant apèl la ki resevwa fòmasyon ap detèmine toudabò si yon sekouris nesesè pou ijans 
epi/oswa si moun k ap resevwa sèvis yo nan yon danje imedyat. Si se yon sitiyasyon ijans, anplwaye a ap 
mande moun ki rele pou fèmen telefòn nan epi pou li rele 9-1-1. Yon sipèvizè ap kontakte sipèvizè ajans 
apwopriye a pou mete li okouran rapò a.  

Anplwaye sant apèl la ap note tout detay ensidan an, epi l ap klase rapò abi ak neglijans ki sispèk la. N ap 
bay yon nimewo dosye pou tout ensidan yo rapòte yo, epi n ap antre ensidan yo nan yon sistèm jesyon 
dosye otomatik. N ap voye rapò yo ba ajans ap ki apwopriye pou fè yon ankèt. 

Kisa k ap pase mwen apre mwen fè yon rapò? 

Sant Jistis la gen yon inite ankèt ki gen yon kantite anplwaye konplè k ap mennen ankèt nan ka abi ak 
neglijans ki pi grav yo. Lè anplwaye Sant Jistis la resevwa yon rapò sou yon ensidan, y ap revize tout 
dosye yo epi y ap afekte swa inite Ankèt Sant Jistis la oswa yon lòt ajans apwopriye pou fè ankèt la. Se 
Pwokirè Espesyal/Enspektè Jeneral Sant Jistis la k ap mennen ankèt sou akizasyon ki sòti nan nivo yon 
zak kriminèl. 

Ki kote mwen kapab jwenn lwa ki konsène Sant Jistis la? 

“Lwa Konsènan Pwoteksyon Moun ki Gen Bezwen Espesyal” te kreye nouvo garanti pou moun ki gen 
bezwen espesyal yo epi k ap resevwa sèvis nan sant ak pwogram leta opere, bay lisans oswa sètifye. Yo 
te mete kritè ak pratik sa yo anplas pou pwoteje moun k ap pran swen nan eta a kont abi, neglijans oswa 
lòt konduit ki ta menase sante, sekirite ak byennèt yo.  

Kèk nan ajans yo se: Office of People with Developmental Disabilities (OPWDD) (Biwo Pou Moun ki Gen 
Andikap Devlòpmantal), Office of Mental Health (OMH) (Biwo Sante Mantal), Office of Alcoholism and 
Substance Abuse Services (OASAS) (Biwo Sèvis pou Abi Alkòl ak Dwòg); Office of Children and Family 
Services (OCFS) (Biwo Sèvis pou Timoun ak Fanmi), sèten kay adilt ki anba sipèvizyon Department of 
Health (DOH) (Depatman Sante) ak sèten lekòl nan kay ki anba sipèvizyon State Education Department 
(SED) (Depatman Edikasyon Leta).  

Chapit 501 Lwa 2012 yo defini abi ak neglijans, moun ki frajil ak pwosesis ak pwosedi konsènan ankèt 
Sant Jistis la, rezilta yo ak dosye yo.  

